
TĀ TE ĀKONGA WHĀRANGI


He Rauemi Aromatawai ā-Roto – kua mōnehu
Paerewa Paetae Te Reo Rangatira 91668: Te urupare atu ki ngā tuhinga reo Māori 
Te Kaupapa Ako: Te Reo Māori 1.12B v1
Te Ingoa o te Rauemi: Taku Rātaka Ipurangi
Whiwhinga: 3
Tohutohu mā te Ākonga
Te Horopaki

I tēnei ngohe ka hangaia e koe he rātaka ipurangi, hei whakamārama i ngā rauemi pānui, e pā ana ki te hunga taiohi, āhakoa ipurangi, pūrongo pitopito kōrero, nūpepa, pukapuka mōheni rānei.

Ka aromatawaihia koe i runga i tō kaha ki te whakaatu i ō mōhiotanga ki ngā tuhinga kua pānuihia e koe, ā, ka whakaaturia taua mōhiotanga ki ngā kōrero taunaki.

Me pānui e koe ngā tuhinga nāu i kōwhiri. Kia 4 ngā pānuitanga rerekē mō tēnei aromatawai, heoi, me whakaae atu tō kaiako ki ngā whiringa rā.
Hei Mahi

Tuhia he whakarāpopoto mō ia tuhinga. Tāngia, tuhia rānei ō urupare ki ngā pānuitanga e whā, hei whakamārama i ō whakaaro mō ngā tuhinga nāu i pānui.  
Ka:

· whakamārama he aha i rata atu ai koe ki te pānuitanga, kāre rānei

· whakamārama he aha ngā āhuatanga i pā ki a koe i a koe e pānui ana

· whakamārama he aha ngā āhuatanga rānei, ngā whakatakotoranga rānei o te reo Māori i rata atu ai koe ki te pānui i aua pānuitanga ake

· whakaatu i ngā āhuatanga o roto i ngā pānuitanga e hono ana ki a koe ake, ki tō oranga.
Taunakitanga: Te Reo Rangatira 91668 Taku Rātaka Ipurangi

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakaaturia ngā urupare a te ākonga i runga i tōna kaha ki te whakamārama i ngā āhuatanga e tika ai ōna pānuitanga mō te hunga taiohi. 


	Ka taunakihia ngā urupare o te ākonga ki ngā taunakitanga e tika ana mō ngā pānuitanga e whā i kōwhiria e ia.


	Ka taunakihia ngā urupare o te ākonga ki ngā whakamāramatanga whakawhere, me ngā taunakitanga e kaha tautoko ana i ngā whakatau a te ākonga mō ngā pānuitanga e whā i kōwhiria e ia. 

